
Перад тым, як выправіцца 
6 жніўня на Алімпіяду ў 
Пэкін, прэзыдэнт Аляк-

сандар Лукашэнка зрабіў некалькі 
паездак па рэгіёнах Беларусі, 
інспэктуючы хаду жніва. Ён пад-
крэсьліваў, што ўраджай трэба 
сабраць як мага хутчэй і бяз стра-
таў, бо на тле ўсясьветнага хар-
човага крызысу экспарт харча-
ваньня можа даць краіне немалы 
прыбытак.

На 6 жніўня ў Беларусі было на-
малочана 4 млн. т збожжа. Паводле 
папярэдніх прагнозаў, сёлета яго 
мяркуецца сабраць 8 млн. т. Пры 

гэтым незалежныя экспэрты мяр-
куюць, што дзеля рапартаў аб вы-
кананьні плянаў ў беларускім аг-
рарным сэктары, з савецкай за-
вядзёнкі, шырока практыкуюцца 
прыпіскі.

Тым часам, на думку экспэр-
таў, у стасунках паміж Менскам і 
Масквой высьпявае лятэнтная на-
пруга на энэргетычнай глебе.

1 жніўня першы намесьнік стар-
шыні ўраду Беларусі Ўладзімер 
Сямашка заявіў, што ў сувязі са 
зьменай абставінаў Беларусь і 
Расея мусяць перагледзець умовы 
ранейшага газавага кантракту. 31 
сьнежня 2006 году Менск падпісаў 
з «Газпромам» пагадненьне, якое 
вызначае формулу цаны расейска-
га газу для Беларусі (пры гэтым 
арыентырам ёсьць цана нафты). 
Сёлета ў першым квартале цана 
на газ склала 119 даляраў, зараз 
дасягнула 128 даляраў за тысячу 
кубамэтраў.

Са словаў Сямашкі, пры заклю-
чэньні дамовы «мы абапіраліся на 
расейскі прагноз пра зьніжэньне 
цаны нафты да 61 даляра за барэль. 
А мы маем 120 даляраў. Таму мы 
павінны сесьці за стол перамоваў: 

або разарваць 
ранейшую дамо-
ву — гэта неда-
пушчальна, зра-
зумела, — або 
зрабіць пэўныя 
дапаўненьні 
да дамовы, каб 
п р ы й с ь ц і  д а 
цывілізаванага 
рашэньня».

Натуральна, пад «цывілізава-
ным рашэньнем» беларускі бок 
мае на ўвазе лагаднейшыя цэны. 
Аднак Масква дэманструе цьвёр-
дасьць. 6 жніўня на прэсавай кан-
фэрэнцыі ў Менску амбасадар 
Расеі Аляксандар Сурыкаў заявіў: 
«Кантракт падпісаны. Касаваць 
кантракт небясьпечна, а іншых 
пастаўшчыкоў газу няма».

Экспэрты адзначаюць, што Менск 
мае свае козыры ў гэтым гандлі. 
Так, ён можа выкарыстоўваць у 
якасьці аргумэнту ўскладненьне 
вайскова-стратэгічнага становішча 
з гледзішча Крамля. Вядзецца пра 
дрэйф Украіны ў НАТА і пэрспэк-
тыву разьмяшчэньня элемэнтаў 
амэрыканскай супрацьракетнай 
абароны ў Чэхіі ды Польшчы (або 

Летуве), што падвышае значэньне 
Беларусі як адзінай хаўрусьніцы 
Расеі ў рэгіёне.

На пр э с а в а й ка нф эр энцыі 
6 жніўня той самы амбасадар 
Сурыкаў зазначыў, што ў адказ на 
разьмяшчэньне ў Эўропе элемэн-
таў супрацьракетнай абароны з 
боку ЗША можа быць пастаўленае 
пытаньне «пра магчымае базавань-
не ракетных комплексаў «Іскандэр» 
у Беларусі, пра магчымае разь-
мяшчэньне стратэгічных бамба-
возаў у Беларусі, Калінінградзе і 
гэтак далей» (расейскія генэралы 
называюць гэта «асымэтрычным 
адказам»).

«Зь беларускага боку на пера-
мовах пра «асымэтрычны адказ» 
будзе дамінаваць адно пытаньне: 
«А што нам за гэта будзе?», — мяр-
куе беларускі вайсковы аналітык 
Аляксандар Алесін.

Зь ім згодны палітоляг Андрэй 
Фёдараў. Пры гэтым ён зьвяртае 
ўвагу на нядаўнюю патаемную су-
стрэчу Сідорскага з латыскім кале-
гам Годманісам, на жаданьне бела-
рускіх уладаў трохі болей цывіліза-
вана правесьці чарговыя выбары. 
То бок, Менск спрабуе ўмацаваць 
эўрапейскі тыл на перамовах з 
Масквой.

Разам з тым, лічыць Фёдараў, 
Менск таксама паспрабуе разы-
граць і карту «асымэтрычнага 

адказу»: «Улады будуць да апошня-
га лявіраваць і гуляць на супярэч-
насьцях Расеі ды Захаду, а потым 
выберуць тое, што ім выгадней».

Тым часам у Беларусі разгортва-
ецца кампанія выбараў у Палату 
прадстаўнікоў Нацыянальнага схо-
ду. Старшыня Цэнтарвыбаркаму 
Лідзія  Ярмошына канс тат уе 
значнае зьніжэньне актыўнасьці 
палітычных пар-
тый на  парля-
мэнцкіх выбарах. 
«Партыйная ціка-
васьць да выба-
раў у параўнаньні 
з парлямэнцкімі 
выб ар амі  2004 
году зьменшыла-
ся», — паведаміла 
старшыня ЦВК на 
прэсавай канфэ-
рэнцыі 5 жніўня. 
«Уласна кажучы, і колькасьць пар-
тый у параўнаньні зь 2004 годам 
зьменшылася з 18 да 15», — дадала 
яна.

Ярмошына таксама адзначыла 
агульнае скарачэньне колькасьці 
прэтэндэнтаў на дэпутацкія ман-
даты. Калі ў 2004 годзе на парля-
мэнцкіх выбарах было зарэгістра-
вана 690 кандыдатаў, то цяпер 
шляхам збору подпісаў вылуча-
юцца 424 чалавекі (яшчэ трохі 
прэтэндэнтаў дадасца за кошт 

вылучэньня ад працоўных калек-
тываў і палітычных партый).

Паводле зьвестак кіраўніцы 
Цэнтарвыбаркаму, 100 з зарэгістра-
ваных ініцыятыўных групаў вылу-
чаюць кандыдатамі прадстаўнікоў 
палітычных партый, зь іх амаль 
80% —апазыцыянэры.

Цэнтарвыбаркам прагназуе, што 
сярэдняя колькасьць кандыда-

таў складзе 4,5 чалавека на 
акругу.

Улады дастаткова ляяльна 
паставіліся да рэгістрацыі 
ініцыятыўных групаў: адмо-
ваў было мала. Таксама абя-
цана забясьпечыць усім кан-
дыдатам роўны доступ да 
СМІ.

Аналітыкі зазначаюць, што 
мізэрныя квоты этэру ды га-
зэтнай плошчы ў часе выбар-
чай кампаніі не вырашаюць 

праблемы ажыўленьня палітыч-
нага жыцьця, бо ўвогуле ў мэ-
дыйнай сфэры пануе дзяржаўная 
манаполія, а партыі загнаныя ў 
андэграўнд.

Новы закон аб СМІ, падпісаны 
днямі прэзыдэнтам, пагражае да-
лейшым звужэньнем абсягу свабо-
ды слова.

Юрысты ГА «Беларуская асацыя-
цыя журналістаў» адзначаюць шэ-
раг рэгрэсіўных нормаў дакумэн-
ту, у прыватнасьці рэгуляваньне 

дзейнасьці інтэрнэт-сфэры пас-
тановамі ўраду, абмежаваньне 
замежных інвэстыцыяў у СМІ, 
спрашчэньне працэдуры закрыць-
ця выданьняў.

На працягу чэрвеня і ліпеня шэ-
раг міжнародных арганізацыяў 
зьвяртаўся да беларускіх уладаў з 
заклікам устрымацца ад прыняць-
ця гэтага дакумэнту ў цяперашнім 
выглядзе і прапаноўвалі экспэрт-
ную дапамогу ў яго дапрацоўцы, 
але кіраўніцтва краіны да такіх 
заклікаў не прыслухалася.

І гэта, на думку незалежных экс-
пэртаў, адлюстроўвае, на жаль, рэ-
альную ступень гатовасьці ўладаў 
ісьці насустрач Эўропе. Пры гэтым 
беларускіх дэмакратаў трывожыць 
тое, што, зь іх уражаньня, у самім 
Эўразьвязе ўзьнялася актыўнасьць 
тых, хто гатовы заплюшчыць вочы 
на адсутнасьць базавых умоваў для 
нармальнага палітычнага жыць-
ця — і «выставіць Менску залік» 
за выкананьне шэрагу дробных 
фармальнасьцяў у межах чарго-
вай выбарчай кампаніі. Так, шу-
каць глебу для дыялёгу трэба, але 
ж ня шляхам беспрынцыпных кам-
прамісаў, лічаць унутраныя апа-
нэнты ўлады.

ph
ot
o.
by
m
ed
ia
.n
et

2

www.Belarus-Live.eu

01.08.2008 — — 07.08.2008



ПАЛІТЫКА Ű АФІЦЫЙНА Ű АПАЗЫЦЫЯ Ű
Цімаці Бэл усё ж 
падпісаў дамову зь 
Беларусьсю

Усясьветнавядомы 
піяр-мэнэджар Цімаці 
Бэл будзе працаваць над 
паляпшэньнем іміджу Беларусі 
на міжнароднай сцэне.

Адпаведная дамоўленасьць была 
падпісаная ў канцы мінулага тыд-
ня. Як паведаміў Цімаці Бэл, дамо-
ва ахоплівае правядзеньне дзьвюх 
кампаніяў — інфармацыйнай і 
маркетынгавай. Першая мае на 
мэце стварэньне станоўчага во-
бразу Беларусі ва ўсясьветных 
СМІ і на міжнароднай сцэне, а 
другая — прыцягненьне замежных 
інвэстыцыяў.

Ц і м а ц і  Б эл  с ус т р а к аўс я  з 
Аляксандрам Лукашэнкам у ся-
рэдзіне сакавіка гэтага году. 
Падрабязнасьці іх размовы, а ця-
пер і дамоўленасьці, невядомыя. У 
сакрэце трымаецца сума дамовы й 
час яе рэалізацыі.

Прэзыдэнт падпісаў 
«Закон аб сродках 
масавай інфармацыі»

Аляксандар Лукашэнка 
падпісаў новаапрацаваны 
«Закон аб сродках 
масавай інфармацыі». 
Закон быў прыняты 
Палатай прадстаўнікоў 
у другім чытаньні 24 
чэрвеня й падтрыманы 
Саветам Рэспублікі 
28 чэрвеня. Дакумэнт 
прайшоў экспэртызу 
Канстытуцыйнага 
суду Беларусі.

Незалежныя журналісты й экс-
пэрты па сродках масавай інфар-
мацыі адзначаюць шэраг нормаў 
у законе, якія не адпавядаюць дэ-
макратычным нормам і ствараюць 
рэпрэсіўны апарат у галіне СМІ.

Сярод найбольш небясьпечных 
спэцыялісты Беларускай асацыя-
цыі журналістаў адзначаюць на-
ступныя артыкулы: рэгуляваньне 
дзейнасьці інтэрнэт-сфэры пас-
тановамі ўраду, абмежаваньне за-
межных інвэстыцыяў у СМІ, не-
абходнасьць перарэгістрацыі ўсіх 
мэдыяў пасьля ўваходу закона ў 
моц, пашырэньне кола асобаў, якія 

БНФ прымушаюць 
зьняць з будынка 
нацыянальны сьцяг

Камунальная служба 
Савецкага раёну 
Менску загадала зьняць 
бел-чырвона-белы сьцяг 
з фасаду будынка, дзе 
месьціцца сядзіба Партыі 
БНФ. Кіраўніцтва партыі 
атрымала афіцыйны ліст, у 
якім партыю абавязваюць 
«зьняць вывешаныя на 
фасадзе сьцягі. У адваротным 
выпадку тэрмін дзеяньня 
заключаных дамоваў арэнды 
працягвацца ня будзе».

Лідэр партыі Лявон Баршчэўскі 
перакананы, што такі загад прый-
шоў зьверху, аднак выконваць 
яго давялося камунальным служ-
бам сталіцы. Старшыня БНФ за-
значае, што прымус зьняцьця 
бел-чырвона-белага сьцягу з бу-
дынку зьяўляецца парушэньнем 
«Закону аб палітычных партыях». 
Згодна з гэтым законам, кожная 
палітычная партыя можа пра-
соўваць свае ідэі. Бел-чырвона-
белы сьцяг — адна з найважней-
шых ідэяў Партыі БНФ, адзначыў 
Лявон Баршчэўскі.

могуць выносіць папярэджаньні, 
спрашчэньне працэдуры закрыць-
ця выданьняў, больш жорсткая 
працэдура акрэдытацыі замежных 
карэспандэнтаў і гэтак далей.

На этапе падрыхтоўкі новага 
Закона аб СМІ да беларускіх уладаў 
зьвярталіся міжнародныя арганіза-
цыі й асацыяцыі журналістаў. Яны 
заклікалі ўстрымацца ад падпісань-
ня дакумэнту ў падрыхтаваным 
выглядзе. Міжнародныя эскпэрты 
прапаноўвалі сваю дапамогу, аднак 
яна не была прынятая.

Закон увойдзе ў моц праз паўго-
ду ад моманту яго афіцыйнага 
апублікаваньня.

ЭКАНОМІКА Ű

КУЛЬТУРА ŰГРАМАДЗТВА Ű

Бедная 
Берасьцейшчына

Жыхары Берасьцейшчыны 
зноў у аўтсайдэрах па 
ўзроўню намінальна налічанай 
заробнай платы з выніку 
першага паўгодзьдзя.

Гэта стала вядома пасьля таго, як 
Міністэрства статыстыкі і аналізу 
апублікавала звесткі па ўсіх аблась-
цях Беларусі. Насельніцтва рэгіёну 
на працягу сёлеташняга студзеня-
чэрвеня ў сярэднім атрымала 711,2 
тыс.руб., у той час, як жыхары 
Менску мелі ў сярэднім 1.095,2 тыс.
руб. Іншымі словамі, берасьцейцы 
мелі заробак у 64,9% ад узроўню за-
робкаў у сталіцы. Гэткая сытуацыя 
выклікае вялікае зьдзіўленьне як з 
гледзішча прынцыпаў сацыяльнай 
роўнасьці й справядлівасьці, так і 
адносна таго, што памежныя землі 

У Вільні будуць 
выкладаць музычныя 
традыцыі Беларусі

У Віленскай школе славянскай 
традыцыйнай музыкі ад 1 
верасьня будзе адчынена 
беларускае аддзяленьне, 
паведамляе «Народная 
газэта». Школа ў Вільні існуе 
ўжо сем гадоў. Кіраўніцтва 
й выкладнікі школы кажуць, 
што кляс не застанецца бяз 
вучняў, паколькі ў Летуве, 
асабліва бліжэй да мяжы 
зь Беларусьсю, жыве шмат 
этнічных беларусаў.

Пры беларускіх аддзяленьні пля-
нуецца стварыць кансультацый-
ны цэнтар, у склад якога ўвойдуць 
навукоўцы Нацыянальнай акадэміі 
навук Беларусі, Унівэрсытэту куль-
туры, а таксама этнографы з роз-
ных беларускіх рэгіёнаў.

Беларусы купілі больш 
за 1,3 тоны золата

Аб’ём прададзеных 
насельніцтву Беларусі 
залатых зьліткаў у першым 
паўгодзьдзі гэтага году ў 
3,7 разоў большы, чым у 
адпаведны леташні пэрыяд. 
Беларусы купілі больш 
за 1 тону 300 кіляграмаў 
золата, паведамляе БелТА.

Найбольш папулярныя залатыя 
зьліткі ў 10 грамаў. Яны склалі 
крыху больш за 27% ад усяго пра-
дадзенага золата. 140 прададзеных 
зьліткаў былі вагою ў 1 кіляграм.

Продаж золата насельніцтву 
зьдзяйсьняе Нацыянальны банк 
пры пасярэдніцтве галоўных уп-
раўленьняў і шэрагу аддзялень-
няў па ўсёй краіне і некаторых 
камэрцыйных банкаў. Агульная 
вага прададзеных зьліткаў складае 

заўсёды выглядалі заможнейшымі. 
Асабліва, калі вялося пра заходнія 
рэгіёны.

Застаецца пачуць абгрунтаваны 
адказ ад афіцыйных асобаў, за кошт 
чаго так высока менчукі пераўзы-
ходзяць берасьцейцаў па ўзроўню 
налічанай заробнай платы.

У школе адзначылі, што насьпеў 
момант, калі неабходна зладзіць 
экспэдыцыю ў Беларусь для выву-
чэньня беларускіх народных тра-
дыцыяў і сапраўднага беларуска-
га фальклёру, пра якія можна да-
ведацца выключна на беларускай 
тэрыторыі.

4 тоны 329 кіляграмаў. Гэта зо-
лата найвышэйшай пробы (999) 
наміналам 1, 5, 10, 20, 50, 100, 250, 
500, 1000 грамаў. Кошт 1 граму 
золата - 80 тысяч 290 беларускіх 
рублёў. Зьлітак вагою ў 1 кіля-
грам каштуе 64 мільёны 97 тысяч 
рублёў.

There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.
The site belarus-live fills this gap. The site 

allows to order weekly reception of news in 
English, Polish, Belarusian, Russian.

